
Dènyèman yo te poze m kesyon sa, kisa sa vle di pou yon moun pèdi? Senyè a te ban mwen yon  repons ki  enteresan.  Mwen pat janm rive fè konnenl konsa anvan, men mwen kwè li nesesè poum repetel.  Mwen te deja bay egzanp kote  ou tap kondui  yon machin, e ou ta gen yon plan wout la  e li  ta ta  anpil  nan  lan  nuit, epi ou ta gen difikilte pou li siy yo ki bò wout la e li plan an, li tap fasil anpil pou-ou t a pèdi. Sa se pèdi nan yon wout .  ou  tap tou senpleman pa konn  kote pou-ou ta fè lè ou tap gade pa rapòta plan e rout la. sa a se menm bagay ak pèdi devan BD. Ou pa konn ou kanpe nan relasyon ak Bondye e pa rapòta syèl la e lanfè a.  Ou pèdi lwen Bondye. Men te gen yon twazyèm lide. Sèke ou pèdi nèt nèt . Yon moun ki pèdi nèt nèt se moun sila ki panse yo sove . Sila ki panse relasyon yo ak Bondye byen chita lè an reyalite li pa byen chita vre. Lavi yo pa ale nan  menm sans ak pawol Bd a . Yo pa konn sa sa vle di pou yon moun sove. 





Nou tout ta dwe interese nan keksyon sa si wi ou non nou sove tout bon. Nan tan pase yo nou te di nou ka konte sa bouch nou ap di. Paske Jezu di nou bouch nou pale pawòl ki soti andedan kè nou. Si  nou gen yon kè ki dwat, nou gen you lang ki dwat tou. Si lang nou ap pale pawòl ki pa pwòp, bay madichon, fè remak ki pou detwi e ki initil, sa vle di kè nou pa dwat.  Liv pwovèb la pale de zafè lang nou ak kè nou plizyè fwa. 





Jodi a nap konsidere Pwovèb 12:22. Li di nou konsa Senyè a rayi sila yo ki pa kenbe pawòl yo, men li pran plezi l nan sila yo ki kenbe pawòl yo. Sa se yon pawòl ki fò.  Bondye rayi moun ki pa kenbe pawol yo, men li pran plezi l nan sila yo ki kenbe pawol yo.   Lang nou fè konnen si kè nou dwat. Ki valè dwat kè ou dwat? Eske kè nou te rejenere? Eske kè w rejenere? Eske w gen difikilte pou w di sa ki verite? Eske w gen difikilte pou w kenbe pawol ou? Si w ba yon moun randevou pou ou la a 10 è, eske w ale vre a 10 è tapan? Si ou di you moun wap achte you bagay nan men l pou you pri kèlkonk, eske ou achte bagay sa nan pri sa vre?  Eske w di  yon seri de bagay paske ou panse lot moun ta renmen tande yo pou w ka fè yo bay lapè w, pou yo pa janm nwi w ankò?





Seyè a rayi moun sila yo ki pa kenbe pawòl yo. Sa ka rive, si w gen difikilte pou kenbe pawòl ou, problèm nan kapab se paske Kris pap viv nan kè-ou.  Ou kapab you moun legliz men ou pa janm reyalize ki sa sa vle di pou w fèt you dezyèm fwa, pou w gen Jezu rantre nan lavi w. Jezu bezwen abite nan kè w epi pou l dirije epi gouvène nan kè w. Li sèten yon bagay Senyè a te rive fè se kenbe pawol li. Li te di disip li yo "nou wè tanp sa? Mwen pral kraze li e rebati li ankò nan 3 jou”. Li tap pale de kò li ki ta pral pase nan lanmò e leve vivan ankò. Li te detwi vre e li te rebati ankò.  





Dèniman yo tap pale m de you mesye ki te resevwa Jezi paske li te rann li kont Jezi te kenbe pawol li.  Nan levangil  yo Jezi te di  si m monte ma rale tout moun vin jwenn mwen. Sa se youn na pakèt pawòl Seyè a te di nan levanjil yo, men menn sa a gen you enpòtans kapital. Li tap pale de lanmò li sou kwa a.  Li te di si mwen monte sou lakwa map rale tout moun ak mwen. Anpil nan bagay ki revele nan Nouvo Testaman se de bagay ki te deja ekri nan Ansyen Testaman an.  Men moun ki kritike bib la di sa te rive paske moun ki te ekri nouvo testaman te sinplemen etidie ansyen testaman e yo te jwenn tout profesi sa yo, epi yo menm yo ekri nouvo testaman an akò ak yo. Kidonk se kòmsi tout profesi sa yo te fòje lavi Jezi kris.  





Mwen sipoze you moun ki gen anpil talan e lide pou kreye ta kapab fè you bagay konsa.  Men pawòl sa a sitou yo konnen li ta dwe ekri l pandan yon peryòd san (100) lane nan lavi li.  Si mwen monte map fe tout moun vin jwenn mwen.  Kelkeswa jan yon moun ka kreye lide, menm si li bay pi gwo rezilta ki posib la, li patap ka di davans sak pral rive apre Jezu fin leve soti vivan nan lanmò. Li te monte, e depi lè sa a moun  toupatou nan lemonn depi de mil lane ap vinn jwen li.  





Li te kenbe pawòl li .  Pawòl li te sèten. Gen moun ki rete nan zòn byen lwen yo tankou nan nèj nan zòn atik. Gen moun ki rete kote ki pi fon nan Afrik la oswa nan montay ki wo anpil yo nan Imalaya, oswa ankò nan kèk zòn byen lwen andedan peyi Lachin ak Larisi ki pat janm pran kontak ak peyi devlope yo depi plis pase de mil lane. Men, moun toupatou nan lemonn te vin jwenn Jezi Kris paske li te kenbe pawòl li.  





Sa se you bòn nouvèl.  Sa se you bòn nouvèl.  Si li ka kenbe pawòl li epi li ap viv andedan nou, enben nou menm tou nou kapab kenbe pawòl pa nou tou.  Si nou gen difikilte pou nou kenbe pawòl nou lè nou di bagay pou satisfè lèzòm,  li petèt pap viv andedan nou; li petèt pou nou pa senpleman pèdi, men pou nou pèdi seryezman.  Nou panse nou sove lè nou pa sove vre.  Pwovèb di Senyè a rayi sila yo ki pa kenbe pawòl yo, men li pran plezil nan moun ki kenbe pawòl yo.  





Ann fè yon kou dèy sou mo pran plezi nan nan liv sòm yo.  Ann gade nan Sòm 15.  Li se sèlman 5 vèsè. Li di : "kimoun ki ka sèvi w nan kay ki apa pou ou a, Senyè?  kimoun ki ka rantre devan w sou mòn ki apa pou ou a?  Mèsi Senyè.  Li pa mande kimoun ki pral yon manm dakèy nan sèvis legliz dimanch maten non. Li di, kimoun ki ka rantre nan prezans ou?  Vini nan prezans li sa vle di adore li.  Sa se pi gran onè you gason oswa you fanm ka genyen, se pou li vini nan prezans wa ki wo pse tout wa yo.  Kimoun ki ka rantre nan kay ki apa pou ou a? Kimoun ki ka vin devan w?  Epi li di nou: Se sa yo ki mennen yon lavi ki san repwòch e ki fè sa ki dwat, ki pale verite ki soti nan kè ki dwat.  





Eske li pa interesan pou wè menm David te wè relasyon ki genyen ant lang ak kè nou an?  Moun sa yo ki rantre nan prezans Bondye pale sa ki verite, ki soti nan you kè ki sensè; se sa yo ki refize pale lòt moun mal oubyen blese pwochen yo oubyen pale zanmi yo mal. Sa se you lòt sijè nou te pale de li nan etid nou sou liv Pwovèb la, tripotay.  Se sila yo ki rayi moun kap viv nan peche e ki onore moun kap mache nan lafwa yo nan Seyè a (e men kote nou te vle rive a) e ki kenbe pawòl yo menm yo dwe soufri.  





David konnen sila yo ki rantre nan prezans Bondye, moun sa yo kenbe pwomès yo, menm si sa koute chè.  Li siman te anseye pitit gason li Salomon byen, paske Salomon te ekri Seyè a rayi moun ki pa kenbe pawòl yo, men li pran plezi l nan sila yo ki kenbe pawòl yo. Kenbe pawòl ou menm si ou dwe soufri.





Mwen te jwenn yon chans pou m te pase nan yon tès konsa, lè m te oblije ale lwen nan peye reparasyon pou fot mwen oubyen dèt mwen.  Se pa yon bagay ki grav finalman pou ou soufri poutèt pou w ka kenbe pawòl ou, paske li di nou laa, sila yo ki kenbe pawòl yo menm si yo blije soufri, ap rive adore nan kay ki apa pou Senyè a, e yo ka rantre devan li sou nan mòn ki apa pou li a. Alelouya!  Sa se vrèman yon bèl bagay.  





Senyè a bannou you ansèyman espesyal nan Matye Jak te pale de li.  Nou pral wè de kisa Jak te pale epi na gade sa Jezi te di nan Matye.  Men sa Jak te di nan chapit 5.  li te di: "Men  anvan tout bagay, frè-m ak sè-m yo, pa janm pran syèl la oswa tè a pou w fè sèman, ni okenn lòt bagay.  Se pou w sèlman di wi oswa non, pou ou pa tonbe nan peche epi tonbe anba jijman poutèt sa.   





Sa se you pawòl ki enteresan.  Nou te li anvan sa, Senyè a rayi moun ki pa kenbe pawòl yo; epi Jak vini parèt plizyè santèn lane apre sa epi di pou nou fè atansyon lè nap fè pwomès.   Se pa pou ou yon moun ki renmen fè pwomès epi pou kraze yo apre sa; paske ou ka pèdi onètete w si ou fè sa.  Fason pou ou evite pou ou you moun ki renmen kraze pwomès li se lè ou pa prese pou w fè pwomès.  Ou senpleman bezwen di wi oswa non.  





Men kouman Jezi limenm te di pawòl sa.  Nan Matye 5 vèsè 33 li te di: "nou te tande lalwa Moyiz la te di, ou pa dwe janmm dedi sa ou te sèmante wap fè a.  Se pou ou respekte sèman  ou te fè devan Senyè a; men mwen menm mwen di, pa fè okenn sèman ditou.  Pa fè sèman sou syèl la, paske syèl la se fotèy kote Bondye chita.  Pa fè sèman sou tè a, paske tè a se ti ban kote Bondye mete pye l.  Pa fè sèman sou lavil Jerizalèm, paske Jerizalèm se lavil gran Wa a. Pa menm fè sèman sou tèt ou, paske ou paka fè you sèl grinn cheve nan tèt ou vin blan oswa nwa.  Sèlman di wi map fè li oswa non mwen pa kapab.  Pawòl ou sifi.  Lè ou ajoute yon sèman sou yon pwomès, sa montre gen yon bagay ki pa ale byen."





Ou wè, Senyè a ap di nou si nou trouve n nan sitiyasyion pou n fè sèman lè nap fè pwomès, petèt nou pa sèten nou gen yon kè ki dwat.  Nou te ka sèlman di wi oswa non.  Sa se yon refleksyon pou nou chita sou li.  Nou pa gen tan pou n kontinye ak li  jodi a. Se te Frè Stephen Keel e se te Yon Pwovèb chak Jou.  Bondye beni w. 





